
Nyu-York shahri davlat maktablari da nimalar yuz 
bermoqda 

schools.nyc.gov/MessagesForFamilies 
 

2026-yil noyabr 
New York City Public Schools (Nyu-York shahri davlat maktablari) (NYCPS) tomonidan taqdim etilgan ushbu yangiliklar 

to‘plamida yaqinlashib kelayotgan muhim sanalar, jumladan, saylov kuni masofaviy ta’lim, bo‘lajak ota-onalar va 
o‘qituvchilar uchrashuvlari, o‘rta va yuqori maktablarga qabul qilishning oxirgi muddatlari, 2027-yil kuzgi mavsumida 

bolalar bog‘chasiga qabul hamda oilalar uchun bepul texnologik resurslar haqida muhim ma’lumotlar keltirilgan. 
 

Mundarija 
• Yaqinlashib kelayotgan muhim sanalar 
• Saylov kunidagi masofaviy ta’limga 

tayyorlaning 
• Noyabr oyidagi ota-onalar va o‘qituvchilar 

uchrashuvlari 

• O‘rta va yuqori maktablarga ariza 
topshirishning yaqinlashib kelayotgan oxirgi 
muddatlari 

• 2027-yil kuzgi mavsumi uchun bolalar 
bog‘chasiga qabul 

• Oilalar uchun bepul texnologik resurslar
 

Yaqinlashib kelayotgan muhim sanalar 
• 3-noyabr: Saylov kuni maktab barcha oʻquvchilar uchun masofadan turib mashg’ulotlar oʻtkazadi 
• 5-noyabr: Boshlangʻich sinflar maktablari* uchun kunduzgi/kechki ota-onalar va oʻqituvchilar anjumanlari 
• 11-noyabr: Faxriylar kuni, maktablar yopiq 
• 12-noyabr: Oʻrta sinflar maktablari va D75 maktablari* uchun kunduzgi/kechki ota-onalar va 

oʻqituvchilar anjumanlari 
• 19-noyabr: Yuqori sinflar maktablari, K–12 va 6–12 sinflari uchun kechki ota-onalar va oʻqituvchilar 

anjumanlari 
• 20-noyabr: Yuqori sinflar maktablari, K–12 va 6–12 sinflari* uchun kunduzgi ota-onalar va oʻqituvchilar 

anjumanlari 

*(oʻquvchilar uch soat oldin darsdan ozod qilinadi) 
• 26–27-noyabr: Shukrona kuni tanaffus, maktablar yopiq 

 

Saylov kunidagi masofaviy ta’limga tayyorlaning 
Saylov kuni, ya’ni 3-noyabr, seshanba, barcha o‘quvchilar uchun masofaviy ta’lim kuni bo‘ladi. Masofaviy ta’lim 
kunidan oldin farzandingizning uyida ishlaydigan, internetga ulanish imkoniyatiga ega qurilma borligiga va u NYCPS 
Student Account (NYCPS o‘quvchi hisobi)ga (schools.nyc.gov/StudentAccounts) qanday kirishni bilishiga ishonch 
hosil qiling. Agar yordam kerak bo‘lsa, SelfService.schools.nyc saytiga kiring yoki maktabingizga murojaat qiling. 
 

http://schools.nyc.gov/
http://schools.nyc.gov/MessagesForFamilies

https://selfservice.schools.nyc/

Noyabr oyidagi ota-onalar va o‘qituvchilar uchrashuvlari 
Ota-onalar va o‘qituvchilar uchrashuvlarining (PTCs) navbatdagi bosqichi payshanba kuni boshlanadi. Maslahatlar va 
farzandingizning o‘qituvchilari bilan muloqot qilish imkoniyatidan qanday samarali foydalanish haqida yo‘l-yo‘riqlar 
olish uchun schools.nyc.gov/PTC saytiga tashrif buyuring! Eslatma: ayrim maktablarning uchrashuv sanalari 
ko‘rsatilgan sanalardan farq qilishi mumkin. Farzandingizning o‘qituvchisi uchrashuv vaqtini belgilash uchun siz bilan 
hamkorlik qiladi. 
 

O‘rta va yuqori maktablarga ariza topshirishning yaqinlashib kelayotgan oxirgi 
muddatlari 
Dekabr oyi boshida ariza topshirishning ikkita muhim oxirgi muddati yaqinlashmoqda! Yuqori maktabga qabul uchun 
ariza topshirish muddati 4-dekabr, juma kuni, o‘rta maktabga qabul uchun ariza topshirish muddati esa 11-dekabr, 
juma kuni tugaydi. Tanlov sinovlarini talab qiladigan dasturlar uchun tanlov sinovi materiallarini tegishli ariza topshirish 
muddatlari tugaguniga qadar quyidagi manzilda taqdim etishingiz shart MySchools.nyc.  

Har bir qabul jarayoni haqida batafsil ma’lumot olish uchun schools.nyc.gov/Admissions saytiga tashrif buyuring. 
 

Specialized High Schools Admissions Test (Ixtisoslashtirilgan yuqori maktablarga kirish testi) (SHSAT) 

SHSAT uchun ro‘yxatdan o‘tishning oxirgi muddati 30-oktabr. E’tibor bering, bu yilgi test yana raqamli formatda 
o‘tkaziladi. Noyabr oyida siz testning aniq sanasi ko‘rsatilgan testga kirish ruxsatnomasini olasiz, test esa oyning 
keyinroq vaqtiga rejalashtirilgan. Batafsil ma’lumot olish va mashq materiallaridan foydalanish uchun quyidagi manzilga 
kiring schools.nyc.gov/SHSAT. 
 

Mark Twain-District 21 Talent Test (Mark Tven iqtidorni aniqlash testi - 21-okrug) 

Mark Twain-District 21 Talent Test (Mark Tven iqtidorni aniqlash testi - 21-okrug) uchun ro‘yxatdan o‘tishning oxirgi 
muddati 2-noyabr. Dekabr oyida siz testning aniq sanasi ko‘rsatilgan testga kirish ruxsatnomasini olasiz, test sinovlari 
esa yanvar oyida boshlanishi rejalashtirilgan. Test haqida batafsil ma’lumotni quyidagi manzildan 
oling schools.nyc.gov/MSAuditions.  
 

Bolalar bog‘chasiga qabul 9-dekabrda boshlanadi 
9-dekabr, seshanba kunidan boshlab, 2022-yilda tug‘ilgan NYC bolalari 2027-yil kuzgi mavsumi uchun bolalar 
bog‘chasiga qabul jarayonida ishtirok etishlari mumkin. Farzandingizning arizasiga Gifted and Talented (G&T) (Iqtidorli 
va iste’dodli bolalar dasturi) hamda Dual Language (Ikki tilli ta’lim) dasturlarini MySchools.nyc orqali qo‘shishingiz 
mumkin; G&T dasturiga muvofiqlik ariza topshirganingizdan keyin aniqlanadi. 2027-yil kuzgi mavsumi uchun bolalar 
bog‘chasiga ariza topshirish muddati 2027-yil 22-yanvar, juma kuni tugaydi. 

Bu yilgi bolalar bog‘chasiga qabul jarayoni haqida batafsil ma’lumot olish uchun saytiga kiring schools.nyc.gov/K.  
 

Oilalar uchun bepul texnologik resurslar 
Bilasizmi? The City’s Office of Technology and Innovation (Shahar texnologiyalar va innovatsiyalar boshqarmasi) 
o‘quvchilar va oilalarni yil davomida qo‘llab-quvvatlash maqsadida bepul texnologik resurslar, jumladan, Wi-Fi, 
kompyuterlardan foydalanish imkoniyati, raqamli ko‘nikmalar bo‘yicha treninglar, chop etish va dasturiy ta’minotdan 
foydalanish imkoniyatini taqdim etadi. Yaqin atrofingizdagi ushbu bepul resurslarni quyidagi manzildan toping 
nyc.gov/GetOnline. 

